
Obra Social ABANCA

Afundacion programa un espectaculo
cada catro dias na cidade de Vigo
entre o0os meses de setembro e
decembro

El Teatro, musica cldsica e popular, 6pera, ballet, danza,
maxia e musicais componen a oferta de 35 espectaculos do
teatro da Obra Social de ABANCA para os ultimos meses do

ano

20.08.2024. Trece obras de teatro, sete concertos de musica
popular e catro de clasica, e danza e ballet, e 6pera e tamén maxia.
Asi, ata 35 propostas en 4 meses. E a oferta de especticulos do
Teatro Afundacién para o outono e o mes de decembro. A
programacion comeza e remata con dous concertos promovidos en
colaboracién con colectivos culturais e artistas de Vigo e Galicia. O 14
de setembro, e da man da asociacién Amigos de la Opera de Vigo,
dan inicio as sesiéns do «Outono Lirico» cun recital das mais
interesantes arias, escenas e duos do compositor italiano Giuseppe
Verdi. E como peche do ano, o 30 de decembro, o multiinstrumentista
Abraham Cupeiro chegard ao teatro para propoferlle 4s persoas
asistentes unha viaxe musical e sonora polas mitoloxias &arabes,
célticas, romanas e gregas. Entre ambas as citas, o publico podera
desfrutar da Tempada de Teatro da Obra Social de ABANCA en Vigo,
ou da Tempada de Abono de musica clasica. Tamén se ofreceran
concertos tributo a grupos coma Queen, Los Brincos ou Los Secretos,
actuaciéons de artistas coma Carlos NUfez ou Amancio Prada, ou as
duas galas dedicadas & maxia. As entradas xa estan dispofiibles en
Ataquilla.com.

Cando Abraham Cupeiro se despida do publico o 30 de decembro, o
Teatro Afundacién completara un ano no que a Obra Social de
ABANCA terd programado en Vigo un total de 94 espectaculos e

actividades culturais en vivo. Tratase dun evento cada catro dias e o
ritmo mantense entre os meses de setembro e decembro coas 36
propostas previstas. Boa parte dos espectdculos esgotaron entradas
na primeira metade de 2024. O Teatro Afundacion ten capacidade
para 944 persoas.

Obras teatrais

A programacién inclie un total de 13 obras teatrais. Polo escenario
pasaran intérpretes de referencia na escena en Espafia, como
Cayetana Guillén-Cuervo, Maria Luisa Merlo ou Héctor Alterio, e
tamén algunhas das mais celebradas propostas de comedia dos
ultimos tempos: desde Pantomima Full a Facu Diaz e Miguel
Maldonado.

Tan s6 no mes de setembro, son catro as obras programadas: a
exitosa comedia Corta el cable rojo, que leva 12 anos nos escenarios
en Madrid, sera a primeira, o 20 de setembro. Un dia despois chegara
David Cepo con No cruces los brazos. O dia 28, habera dobre sesion
de humor: o show La Ruina, con Ignasi Taltavull & Tomas Fuentes, no
que o publico participa e é parte importante do elenco, e o
monologuista Pablo Ibarburu, que presenta Chico glamour.

A Tempada de Abono de Teatro de Afundacién en Vigo comezara con
Una pequerna historia, na que Héctor Alterio defende sobre o

escenario un percorrido pola sUa traxectoria persoal e profesional.

En outubro programouse La mujer sin nombre: Seriora de Macbeth,
dirixida polo tres veces Premio Nacional de Teatro e exdirector do
Centro Dramatico Nacional José Carlos Plaza. En novembro, a
tempada continuard coa comedia Mentiras  inteligentes,
protagonizada por Maria Luisa Merlo. Xa en decembro, Cayetana
Guillén-Cuervo liderara o reparto de Pandataria, unha obra que volve
sobre 0 momento no que, durante a ditadura de Mussolini, un grupo
de prisioneiros redacta o Manifesto de Ventotene, unha proclama en

defensa dunha Europa libre, un texto considerado precursor da idea
do federalismo europeo.

Comedias como Comandante Lara, en outubro, ou os shows de
Pantomima Full e Facu Diaz e Miguel Maldonado, xa en novembro,
son parte tamén da proposta escénica do Teatro Afundacién de Vigo.

Clasica, dpera, ballet e danza contemporanea

Co concerto dedicado a Verdi do «Outono Lirico» comezan as sesiéns
de clasica, musica e ballet para os Ultimos meses do ano. Os amantes
da musica culta tamén poderan asistir a 3 concertos dentro da
Tempada de Abono de clasica. Volveran ao Teatro Afundacién a Real
Filharmonia de Galicia, a Sinfénica de Galicia e mais o Orfeén Terra a

Nosa en outubro, novembro e decembro, respectivamente.

Ademais, no mes de outubro, a tamén dentro do «Outono Lirico», hai
dlas citas para os amantes da dpera: por unha banda, unha sesidén
dedicada as canciéns de camara de Puccini. E o 29 de outubro, coa
participaciéon dos musicos locais da Orquesta Sinfénica Vigo 430 e do
Coro Rias Baixas, poderan asistir & representacion de Madama
Butterfly.

Os ballets clasicos O lago dos cisnes e O crebanoces poderdn verse 0s
dias 16 de outubro e 16 de decembro, respectivamente.

A danza contempordnea chegard da man do espectaculo Momix-Alice
0 29 de novembro.

Musica e maxia

A programacién de musica popular do Teatro Afundacién inclie un
total de 8 citas. Comezara con dous musicais: o tributo a Michael
Jackson Michael’s Legacy, o 29 de setembro, e 0 4 de outubro con

Friend’s: The Musical Parody, construida a partir dos personaxes e as

historias da serie televisiva da que colle o0 seu nome.

Antes de que acabe o ano, chegardn os concertos tributo a Queen,
Los Brincos e Los Secretos. E tamén os recitais de Amancio Prada, o
17 de novembro, e de Carlos Nufiez, que volve un decembro madis -o

dia 23- ao Teatro Afundacion.

Haberd, ademais, dous citas coa maxia. Tratase da Gran Gala
Internacional Galicia llusiona, o 19 de outubro, e da oitava edicién do
Galicia Magic Fest, outro cldsico do mes de decembro na cidade.

Unha parte relevante dos espectaculos programados son parte do
programa «Cultura por alimentos», desenvolvida por Afundacién en
colaboracidon coa Federacién Espafiola de Bancos de Alimentos para
recoller produtos non perecedoiros que se distriblden entre familias en
risco de exclusién. Os alimentos poden deixarse nos caixéns

dispostos ao efecto no Teatro Afundacién.

Imaxes dispoilibles nesta ligazén.

Toda a informacién da actividade de Afundacidén, na nosa SALA DE
PRENSA.

